
Annotatsiуa: Ekoturizm hozirgi kunda dunyo iqtisodchilari tomonidan juda katta qiziqishga ega bo‘layotgan sohalardan 
biriga aylanib ulgurdi. Shuning uchun bu sohani o‘rganishda bir qancha usullardan foydalanilmoqda. Ekoturizm maskan-
larining turistlarni qabul qilish sig‘imini aniqlash orqali tartibga solish hududda ekotizimga putur yetkazish, uning sifatining 
pasayishini, ekologik muhitning jozibadorligining yomonlashuvini hamda estetik qiymatini pasayishining oldini olishga va 
shu orqali ularning iqtisodiy qiymatini oshirish borasidagi tahlillar amalga oshirilgan.

Kalit so‘zlar: Ekoturizm, turistlar, muhofaza etiladigan hududlar, turistlar sig‘imi, maqbul sig‘im, potensial sig‘im, asosiy 
sig‘im.
Abstraсt: Ecotourism has become one of the areas of great interest among world economists. Therefore, several methods 
are used to study this area. By determining the capabilities of ecotourism objects to receive tourists, analyzes were car-
ried out to prevent damage to the ecosystem in the regulated territory, reducing its quality, deteriorating the attractiveness 
of the ecological environment, reducing its aesthetic value, thereby increasing their economic value.

Keу words: Ecotourism, tourists, protected areas, tourism potential, acceptable potential, potential potential, basic poten-
tial.
Аннотация: Экотуризм стал одной из сфер, вызывающих большой интерес среди мировых экономистов. Поэтому 
для изучения этой области используют несколько методов. Путем определения возможностей объектов экоту-
ризма по приему туристов были проведены анализы по предотвращению нанесения ущерба экосистеме на тер-
ритории регулирования, снижения ее качества, ухудшения привлекательности экологической среды, снижения ее 
эстетической ценности, тем самым повышая их экономическая ценность.

Ключевые слова: Экотуризм, туристы, охраняемые территории, туристический потенциал, приемлемый потен-
циал, потенциальный потенциал, базовый потенциал.

K I R I S H
Ekoturistlar atrof-muhitga turli xil salbiy ta’sirlarni keltirib chiqarishi mumkin, chunki insonning ekologik 

hududlarga aralashuvining kuchayishi mavjud ekologik jarayonlarning qaytarib bo‘lmaydigan o‘zgarishiga olib 
keladi, bu tabiiy resurslarning yemirilishi, o‘simlik populatsiyasi va yashash joylarining kengayishi, o‘rmonlarning 
kesilishi va yuqori suv oqimlarining qisqarishida aks etishi mumkin. Sayyohlar sonining ko‘pligi ekoturizm 
zonasida atrof-muhit ekotizimining buzilishini keltirib chiqaradi va uning sifatining pasayishiga, shovqinning 
ortishiga yoki ifloslanishni keltirib chiqaradi va ekoturizm muhitining jozibadorligi yomonlashadi, estetik qiymati 
pasayadi.



341https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  Maxsus son.

T A D Q I Q O T  M E T A D A L O G I YA S I
Jahon sayyohlik tashkiloti tomonidan “Turizmning maksimal sig‘imi” deganda “bir vaqtning o‘zida jismoniy, 

iqtisodiy, ijtimoiy-madaniy muhitga putur yetkazmasdan va turizm sifatining yo‘l qo‘yib bo‘lmaydigan pasayi-
shiga olib kelmasdan sayyohlik yo‘nalishiga tashrif buyurishi mumkin bo‘lgan odamlarning maksimal soni” [3] 
deb ta’riflanadi. Middleton va Hawkins Chamberlain buni “hudud yomonlashmasdan, yashovchi jamoaga salbiy 
ta’sir ko‘rsatmasdan yoki tashrif buyuruvchilar soni pasaymasdan turib, hududda joylashishi mumkin bo‘lgan 
inson faoliyati darajasi” [1] deb ta’riflagan. Maksimal sig‘im –  bu tashrif buyuruvchilar soni natijasida obyekt yoki 
diqqatga sazovor joylarda noqulay vaziyatlar yuzaga kela boshlagan nuqta.

Turizmda maksimal sig‘imning bir qancha turli shakllari mavjud, bular:
■ Jismoniy maksimal sig‘im. Bu mintaqa aslida qabul qilishga qodir bo‘lgan sayyohlarning maksimal 

soni. Odatda bu kishi boshiga 1 m2 atrofida deb hisoblanadi. “Kunlik jismoniy maksimal sig‘im (PCC) = 
maydon (m2) x tashrif buyuruvchilar uchun maydon (m2) x kunlik faoliyat davomiyligi (soat)” [1].

■ Iqtisodiy maksimal sig‘im. Bu turistik destinatsiyaning mahalliy iqtisodiyotidagi maqbul o‘zgarishlar 
darajasiga taalluqlidir, bu turistik yo‘nalish mahalliy faoliyatni yo‘qotmasdan turistik funksiyalarni 
o‘rnatishga qodirligi, tadbirkorlik faoliyati uchun ajratiladigan joylar ham hisobga olinadi bu ko‘rsat-
kichda. Iqtisodiy maksimal sig‘im turizmni rivojlantirish natijasida olingan daromadlarning turizm tufayli 
kelib chiqqan inflyatsiya tomonidan ortda qoladigan nuqtasini tasvirlash uchun ham ishlatilishi mumkin.

■ Ijtimoiy maksimal sig‘im. Bu turizm rivojlanishi bilan bog‘liq salbiy ijtimoiy-madaniy ta’sirlar bilan 
bog‘liq. Ijtimoiy maksimal sig‘im qachon oshib ketganligining ko‘rsatkichlari Doksi indeksida tavsiflan-
ganidek, hududdagi turizmni mahalliy aholi qabul qilishi pasayishi hisoblanadi. Mehmonlarning zavqla-
nishining kamayishi va jinoyatchilikning kuchayishi ham ijtimoiy o‘tkazish qobiliyati oshib ketganligining 
ko‘rsatkichidir.

■ Biofizik maksimal sig‘im. Bu tabiiy muhitning turistlarning aralashuviga qanchalik bardosh bera 
olishiga bog‘liq. Ayrim ekologik resurslar qayta tiklanishga qodir, ammo maksimal sig‘imi yashash muhi-
tining qayta tiklanish qobilyatidan oshib ketsa, katta zararga olib keladi. Atrof-muhitning maksimal sig‘imi 
ekologik va jismoniy parametrlarga, resurslar, ekotizimlar va infratuzilma imkoniyatlariga nisbatan ham 
qo‘llaniladi.

Tahlil va natijalar. Maksimal sig‘imni aniqlashning zaif tomonlaridan biri amaliy darajada, tashrif buyuruv-
chilarning maksimal sonini hisoblash qiyin, chunki bu sayyohlarning o‘zini tutish uslubiga ham bog‘liq.

Joyning ekoturizmga yaroqliligini baholash ekoturizm hududini uning yaroqliligiga qarab optimal tarzda 
tartibga solish va boshqarish, ekoturizm faoliyatining ta’sirini minimallashtirish va reabilitatsiya samarador-
ligini yaratish, saqlash, himoya qilish va tabiiy resurslarni saqlashni rejalashtirish uchun ma’lumot yig‘ish va 
uni o‘rganish talab etiladi, bundan tashqari, obyektning sig‘imini aniqlashni amalga oshirish uchun samarali 
rejalashtirish va rivojlantirish siyosati zarur.

Ekoturistlarni qabul qilish sig‘imi yovvoyi tabiatni boshqarishda foydali tushuncha bo‘lib, ekoturizm hududiga 
qancha ekoturist tashrif buyurishi mumkinligini aniqlab beradi.

Turizmda turistlar sig‘imini baholash 1992-yilda Cifuentes tomonidan taklif qilingan usulga asoslanadi, 
bunda turistik sig‘im faoliyat sohasiga, shuningdek, har bir yo‘nalishdagi turizm faoliyati davriga asoslanadi.

1-jadval: Ekoturizm xizmatlari bo‘yicha standart hududlar
№ Ekoturizm xizmatlari turlari 1 kishi uchun standart hudud (m2)

1. Suzish 100

2. Plyaj 50

3. Sayr qilish 1000

4. Sharshara 50

5. G‘or 20

6. Madaniyatni o‘rganish 25

7. Baliq ovi 50

Yuqoridagi jadvaldan ko‘rishingiz mumkinki, 1 kishi uchun suzishga 100 m2, plyajlarda yoki dengiz bo‘ylarida 
dam olish uchun 50 m2, sayr qilish yoki maxsus narsalarni (o‘simliklarni o‘rganish, hayvonlarni tomosha qilish 
tomosha qilish uchun 30 m2, sharsharani tomosha qilish uchun 50 m2, g‘orlarni tomosha qilish, o‘rganish uchun 
20 m2, xalqlar madaniyati tarixini o‘rganish, ko‘rish uchun 25 m2, baliq ovlash uchun esa 50 m2 maydon talabi 
qo‘yilgan.

Umuman olganda, turistlar sig‘imini hisoblash uchun to‘rt bosqich mavjud. Ushbu usulni qo‘llash uchun 
turistik oqimlarni, hududning kattaligini, har bir turistning erkin harakatlanishi uchun mavjud bo‘lgan optimal 
maydonni va tashrif buyurish vaqtini hisobga olish muhimdir. Biz tadqiqotlarimiz davomida “Zarafshon milliy 
bog‘i” da maksimal tashrif buyurishi mumkin bo‘lgan turistlar sig‘imini hisoblab chiqdik. Ushbu tadqiqot usuli 
1-rasmda qisqacha tavsiflangan.

1-rasm: Turizm sig‘imi metodi asosi

Ekoturistik hududning turistlarni qabul qilishda quyidagi ko‘rsatkichlar muhim hisoblanadi:
■ Faoliyat uchun standart hudud talabi. Muayyan turizm faoliyati uchun standart maydon talabi mavjud. 

Standart maydon atrof-muhitning muayyan faoliyat turlariga, shu jumladan, turizm faoliyatiga bo‘lgan 
ehtiyojiga asoslanadi. Standart maydonni hisoblashda har bir turizm faoliyati uchun maxsus tenglama 
qo‘llaniladi

■ Har bir faoliyat uchun maydon. Har bir faoliyat maydoni –  bu har bir yo‘nalishda turistik fаoliyаtni 
аmаlgа oshirish uchun hаqiqiy mаydon (m2). Bundan tashqari, ma’lumotlar barcha yo‘nalishlarga 
to‘g‘ridan to‘g‘ri kuzatishdan kelib chiqadi.

■ Faoliyat uchun o‘rtacha vaqt. Harakat uchun o‘rtacha mavjud vaqt har bir yo‘nalish bo‘yicha kuniga 
o‘rtacha qancha vaqt davomida xizmat ko‘rsatilishi hisoblanadi (soat). Ushbu ma’lumotlar har bir turistik 
faoliyat davomiylik shartlariga asoslanadi.

■ O‘rtacha tashrif vaqti. O‘rtacha tashrif vaqti –  bu har bir yo‘nalishdagi faoliyatni amalga oshirish 
uchun sarflanadigan o‘rtacha vaqt (soat). Bu, shuningdek, sayyohlarning har bir yo‘nalishda qancha 
vaqt davomida muayyan faoliyat bilan shug‘ullanishini bevosita kuzatishga asoslanadi.

Bularni aniqlashda quyidagi ko‘rsatkichlardan foydalaniladi.
Aylanish koeffitsiyenti (RC). RC –  turistik fаoliyаtni аmаlga oshirish uchun o‘rtacha sayyohlik vaqtini kuniga 

turistik fаoliyаtni аmаlgа oshirish uchun mavjud vaqt bilan taqqoslaydigan koeffitsiyent.

1-cheklovchi omil: yil davomida faoliyat davomiyligi koeffitsiyenti (Lf1). Yil davomida mavsumiylik sababli 
yuzaga kelgan.

2-cheklovchi omil: Kunlik faoliyat davomiyligi koeffitsiyenti (Lf2)
Belgilangan manzilning kuniga faoliyat yuritish vaqtini hisobga oladigan koeffitsiyent

Asosiy maksimal sig‘im (BCC). BCC –  bu sayyohlar tomonidan belgilangan faoliyat turlari bo‘yicha hududni 
standart hudud talablari bilan taqqoslash. 

Potensial maksimal sig‘im (PCC). PCC –  bu faoliyat vaqtini hisobga olmagan holda, ma’lum bir hududdagi 
potentsial turistlarni qabul qilish sig‘imini qabul qilish qobiliyatining qiymati. PCC ni hisoblashda RC koeffitsi-
yenti va BCC natijasi hisobga olinadi.

Haqiqiy maksimal sig‘imi (RCC)
RCC –  turistik bahoning aniq qiymati. RCC –  ish vaqti va yomon ob-havo sharoiti kabi faoliyat vaqtini 

hisobga oladigan PCC qiymatini ham o‘z ichiga oladi. RCC qiymati faoliyatni amalga oshirish uchun belgi-
langan hududdan ruxsat etilgan sayyohlarning maksimal sonini aks ettiradi. RCC qiymati bir kun yoki bir yil 
uchun hisoblanishi mumkin.

“Zarafshon milliy bog‘i” da tashkil etilgandan boshlab hozirgi kunga qadar faqat hayvonlarni tomosha qilish, 
ovqatlantirish, o‘simliklarni o‘rganish, manzarali joyda sayr qilish kabi xizmat turlari taklif etilgan. “Zarafshon 
milliy bog‘i” da tashkil etilgan ekomarshrutlardan kelib chiqqan holda bo‘g‘ga kelgan turistlar soni o‘rganildi.

2-rasm: “Zarafshon milliy bog‘i” ga 2019-2021-yillarda tashrif buyurgan turistlar

Bu ekoturistlardan tushgan daromad taqsimoti quyidagicha:

2-jadval: Zarafshon milliy bog‘iga 2019-2021-yillarda tashrif buyurgan ekoturistlardan tushgan pul mablag‘lari 
(ming so‘m) 

№ Tashrif buyuruvchilar 2019 2020 2021 2021-yilda 2019-yilga nisbatan o‘zgarishi
1 O‘quvchi va talabalar 1175 2650 5088,87 3913,87 4,3 marta oshgan
2 Jismoniy va yuridik shaxslar 2005 1932 19139,5 17134,5 9,5 marta oshgan

Jami 3180 4582 24228,37 21048,37 7,6 marta oshgan

Jadval ma’lumotlaridan ko‘rishimiz mumkinki, 2021-yilda ekoturistlar sonining oshishi evaziga 2019-yilga 
nisbatan turistlardan tushgan daromad 7,61 martaga oshganini ko‘rishimiz mumkin. 2020-yilda ekoturistlarning 
kamayib ketishining asosiy sababi bu butun dunyoda tarqalgan COVID-2019 virusi hisoblanadi. Bu kasallikning 

ta’sirida yuzaga kelgan karantin choralari evaziga bog‘ga kirish taqiqlandi va o‘z-o‘zidan tashrif buyuruvchilar 
soni kamayib, daromad ham pasayib ketishiga olib keldi. Bu daromad asosan O‘zbekiston Respublikasi Vazirlar 
Mahkamasining 2018-yil 8-yanvardagi 13-sonli “Muhofaza etiladigan tabiiy hududlarda bo‘lishni tartibga solish-
ning ayrim masalalari to‘g‘risida”gi qarorning 3-bandida keltirilgandek, METH da bo‘lish uchun to‘lov har bir 
tashrif buyuruvchi uchun sutkasiga bazaviy hisoblash miqdorining 5 % i miqdorida amalga oshiriladi degan 
qismi evaziga shakllangan. Bundan tashqari, Zarafshon milliy bog‘ida daromad keltiruvchi yana bir tarmoq 
qishloq xo‘jaligi bo‘lib, bog‘da jami xo‘jalik faoliyati uchun 302 ga yer mavjud bo‘lib, qishloq xo‘jaligida foydala-
nilgan ekin maydonlaridan 2021-yilda 2117,9 mln. so‘m daromad olingan.

 Shuning uchun biz Zarafshon milliy bog‘ida sayr qilish, manzaralarni tomosha qilish xizmat turi bo‘yicha 
tahlil qilamiz. Quyidagi 3-jadvalda Zarafshon milliy bog‘ida turistlarni maksimal qabul qilish sig‘imini aniqlash 
uchun aylanish koeffitsiyenti hisoblangan.

3-jadval: “Zarafshon milliy bog‘i” uchun aylanish koeffitsiyentini hisoblash (RC)

№ Turistik xizmat ko‘rsatish turlari Kunlik faoliyat 
uchun mavjud vaqt

O‘rtacha sayyohlik 
vaqti (soat)

Aylanish
koeffitsiyenti (RC)

1. Sayr qilish, manzaralarni tomosha qilish 8 3 2,66

Jadval ma’lumotlariga ko‘ra, “Zarafshon milliy bog‘i” ning bir kunlik ish soati 8 soatni, o‘rtacha 1 ta turist-
ning bog‘da qolish vaqti 3 soatni tashkil etgan. Bundan kelib chiqib turistlar qabul qilish sig‘imi uchun aylanish 
koeffitsiyenti 2,66 ni tashkil etgan.

Cheklovchi omil (Lf1 va Lf2) –  bu har bir turistik faoliyatda yiliga yomon ob-havo va ish soatlarini hisobga 
oladigan koeffitsiyent. 1-cheklovchi omil (Lf1) bir yildagi ob-havoning noqulay kelgan kunlarining sonini hisobga 
oladi. 2-cheklovchi omil (Lf2) bir kundagi ish soatlarini hisobga oladi. 

4-jadval: “Zarafshon milliy bog‘i” uchun cheklovchi omil(Lf1 va Lf2) lar tahlili

№ Turistik xizmat ko‘rsatish turlari Birlik
Lf1 Lf2

Yomon ob-havo
Kun/yil

Faoliyati
Soat/kun

1 Sayr qilish, manzaralarni tomosha qilish
Kunlar/soatlar soni 120 8
Izohlar 4 oy 8 00 dan 1600 gacha
Koeffitsiyent 0,671 0,666

Jadval ma’lumotlaridan ko‘rishimiz mumkinki “Zarafshon milliy bog‘i” da mavsumiylik 4 oy, ya’ni 120 kun 
davom etadi. Bunga ko‘ra 1-cheklovchik omil koeffitsiyenti 0,671 ni tashkil etgan. 2-cheklovchi omilning ele-
mentlaridan biri bu “Zarafshon milliy bog‘i” da faoliyat yuritish soati 8 soatni tashkil etadi. Bundan kelib chiqqan 
holda 2-cheklovchi omil natijasi 0,666 ni berdi. Ikkala cheklovchi omillar hisob kitoblariga asoslanib, u haqiqiy 
turistlarni qabul qilish sig‘imini (RCC) hisoblash uchun asosiy ko‘rsatkich sifatida ishlatilishi mumkin. RCCni 
hisoblash 1-jadvalda ko‘rsatilganidek, ma’lum turizm faoliyati uchun maydonga (gektar) asoslanadi. 5-jadvalda 
yuqorida tavsiflangan tenglamalar yordamida barcha hisob-kitoblar jamlangan. Hisoblash natijasi –  RCC hisobi, 
bu ma’lum turistik faoliyat uchun har bir hududga tashrif buyurishi mumkin bo‘lgan sayyohlarning (odamlarning) 
maksimal sonini aks ettiruvchi raqamdir. 

5-jadval: “Zarafshon milliy bog‘i” ning yil davomida turistlarni qabul qilishining sig‘imi 
Xizmat turi Sayr qilish va manzaralarni tomosha qilish

Ekoturizm uchun ajratilgan maydon (m2) 3524000

Faoliyat uchun standart maydon (m2) 1000

Аylanish koeffitsiyenti 2,66

1- cheklovchi omil (Lf1) 0,671

2- cheklovchi omil (Lf2) 0,666

Turistlarni qabul qilishning asosiy sig‘imi (kishi/kun) 3524

Turistlarni qabul qilishning potentsial sig‘imi (kishi/kun) 9373

Turistlarni qabul qilishning haqiqiy sig‘imi (kishi/kun) 4189

Turistlarni qabul qilishning haqiqiy sig‘imi (kishi/yil) 1026314

5-jadval ma’lumotlariga ko‘ra “Zarafshon milliy bog‘i” da rekreatsiya bo‘limi maydoni – 352,4 gektarni 
(3524000 m2) tashkil etadi. Bu hududda ekoturizm marshrutlari tashkil etilgan. Biz yuqoridagi formulalarga 
asoslanib, bog‘ning turistlarni qabul qilishning asosiy sig‘imi 1 kunda 3524 kishini, potensial sig‘im 9373 kishini, 
haqiqiy sig‘im 1 kunda 4189 kishini, 1 yildagi haqiqiy sig‘im 1026314 tani tashkil etar ekan.

X U L O S A  V A  T A K L I F L A R
Ushbu RCC atrof-muhit unga salbiy ta’sir ko‘rsatmasdan turistik faoliyatni qo‘llab-quvvatlashi mumkin 

bo‘lgan umumiy turistik yuk ko‘tarish qobiliyatini izohlaydigan haqiqiy misoldir. RCC –  bu turistik faoliyatning 
ma’lum bir hududiga kiradigan barcha tashrif buyuruvchilar uchun ajratilgan raqam. Shunday qilib, bu raqamga 
aholi, savdogarlar, turizm bilan bog‘liq odamlar, shuningdek, ushbu hududlarga kiritilgan barcha odamlar kiradi.

Ekoturizm maskanlarining turistlarni qabul qilish sig‘imini aniqlash orqali tartibga solish hududda ekotizimga 
putur yetkazish, uning sifatining pasayishini, ekologik muhitning jozibadorligining yomonlashuvini hamda estetik 
qiymatini pasayishining oldini olishga va shu orqali ularning iqtisodiy qiymatini oshirishga yordam beradi.

